
（ པར་ངོས་དང་པོར་མཐུད། ）
ཞི་ཅིན་ཕིང་གིས་རྒྱལ་ཁབ་གཉིས་པོའི་ཆབ་སྲིད་ཐད་ཕན་ཚུན་

ཡིད་ཆེས་བྱེད་པའི་རྨང་གཞི་སྔར་བས་ཟབ་ཏུ་ཕྱིན་པ་དང་། དངོས་
གཉེར་མཉམ་ལས་ཀྱི་སྦྲེལ་ཐག་སྔར་བས་དམ་དུ་ཕྱིན་པ། མི་ཆོས་རིག་
གནས་ཀྱི་སྤེལ་རེས་དང་ས་གནས་བར་གྱི་འགྲོ་འོང་དེ་བས་མང་དུ་འགྲོ་
བཞིན་པ་བཅས་དུས་རབས་གསར་པའི་ཀྲུང་གོ་དང་ཨུ་རུ་སུའི་འབྲེལ་བ་
སྔར་ལས་བག་ཕེབས་བློ་སྤོབས་ལྡན་པ་དང་བརྟན་ལྷིང་འགྱུར་མེད་ཡིན།
ལོ་རྒྱུས་དང་དོན་དངོས་ལས་ཀྲུང་གོ་དང་ཨུ་རུ་སུའི་འབྲེལ་བ་རྒྱུན་
མཐུད་གོང་འཕེལ་གཏིང་ཟབ་ཏུ་གཏོང་རྒྱུ་ནི་རྒྱལ་ཁབ་གཉིས་པོའི་མི་
དམངས་ཀྱི་མི་རབས་ནས་མི་རབས་བར་མཛའ་མཐུན་རྒྱུན་འཛིན་བྱེད་
པའི་དགོས་ངེས་ཀྱི་དོན་སྙིང་ཞིག་དང་། ཕྱོགས་གཉིས་པོས་ཕན་ཚུན་
གྲུབ་འབྲས་གཏོད་རེས་དང་། རང་སོའི་གོང་འཕེལ་དང་དར་རྒྱས་ལ་
སྐུལ་འདེད་གཏོང་བའི་ལྡོག་མེད་ཀྱི་གདམ་ག་ཞིག་ཡིན་ལ། རྒྱལ་སྤྱིའི་
དྲང་གཞག་དྲང་བདེན་སྲུང་སྐྱོང་དང་གོ་ལ་ཧྲིལ་པོའི་བཅོས་སྐྱོང་མ་ལག་
བསྒྱུར་བཅོས་ལ་སྐུལ་འདེད་གཏོང་བའི་དུས་རབས་ཀྱི་འབོད་སྒྲ་ཞིག་
ཀྱང་ཡིན་པ་ར་སྤྲོད་གང་ལེགས་ཐུབ་ཡོད་ཅེས་གསུངས་གནང་བ་རེད།

ད་ལོ་ནི་ཀྲུང་གོ་མི་དམངས་ཀྱི་ལྗར་འགོག་དམག་འཁྲུག་དང་།
སུའུ་ལེན་གྱི་རླབས་ཆེན་རྒྱལ་སྲུང་དམག་འཁྲུག་དང་འཛམ་གླིང་གིས་ཧྥ་
ཤི་སིར་རྒོལ་བའི་དམག་འཁྲུག་ལ་རྒྱལ་ཁ་ཐོབ་ནས་ལོ་ངོ80འཁོར་བའི་
ལོ་རེད། ལོ་ངོ80ཡི་གོང་། ཀྲུང་གོ་དང་ཨུ་རུ་སུ་རྒྱལ་ཁབ་གཉིས་ཀྱི་མི་
དམངས་ཀྱིས་རང་སྲོག་བློས་གཏོང་ཆེན་པོ་བྱས་པར་རླབས་ཆེན་གྱི་རྒྱལ་
ཁ་ཐོབ་པ་དང་། འཛམ་གླིང་ཞི་བདེ་སྲུང་སྐྱོང་དང་མིའི་རིགས་ཡར་
ཐོན་བྱ་གཞག་ལ་སྲུང་སྐྱོང་བྱ་ཆེད་ལོ་རྒྱུས་དེབ་ཐེར་ཐོག་འགོད་རུང་
བའི་ལོ་རྒྱུས་ཀྱི་བྱས་རྗེས་ཕུལ་ཡོད།

ཞི་ཅིན་ཕིང་གིས་མིག་སྔར་རྒྱལ་སྤྱིའི་ཐོག་ཕྱོགས་རྐྱང་པའི་རིང་
ལུགས་ཀྱི་ལྡོག་རྒྱུན་དང་བཙན་དབང་དང་བཙན་པོ་དབང་ཡོད་ཀྱི་བྱ་
སྤྱོད་ལ་དམིགས་ཏེ། ཀྲུང་གོ་ཕྱོགས་ཀྱིས་ཨུ་རུ་སུ་ཕྱོགས་དང་མཉམ་དུ་
འཛམ་གླིང་གི་རྒྱལ་ཁབ་ཆེན་པོ་དང་མཉམ་འབྲེལ་རྒྱལ་ཚོགས་བདེ་
འཇགས་ལས་འཛིན་ལྷན་ཚོགས་ཀྱི་རྒྱུན་ལས་ལས་འཛིན་རྒྱལ་ཁབ་ཡིན་
པའི་དམིགས་བསལ་འགན་འཁྲི་ཕྲག་ཏུ་འཁུར་ནས། འགན་འཁུར་
ནན་པོ་དང་ཡང་དག་པའི་འཛམ་གླིང་དམག་ཆེན་གཉིས་པའི་ལོ་རྒྱུས་ལྟ་
བ་ཐུན་མོང་ཐོག་དར་སྤེལ་གཏོང་བ། མཉམ་འབྲེལ་རྒྱལ་ཚོགས་ཀྱི་
དབང་གྲགས་དང་གནས་བབ་ལ་སྲུང་སྐྱོང་བྱེད་པ། འཛམ་གླིང་དམག་
ཆེན་གཉིས་པའི་རྒྱལ་ཁའི་གྲུབ་འབྲས་སྲུང་སྐྱོང་མཐའ་གཅིག་ཏུ་བྱེད་པ།
ཀྲུང་གོ་དང་ཨུ་རུ་སུ་རྒྱལ་ཁབ་གཉིས་པོ་དང་དེ་བཞིན་རྒྱ་ཆེའི་གོང་
འཕེལ་འགྲོ་བཞིན་པའི་རྒྱལ་ཁབ་ཀྱི་ཁེ་དབང་སྲུང་སྐྱོང་མཐའ་གཅིག་ཏུ་
བྱེད་པ་བཅས་བྱས་ཏེ། འདྲ་མཉམ་དང་གོ་རིམ་ལྡན་པའི་འཛམ་གླིང་སྣེ་
མང་ཅན་དང་། ཀུན་ཕན་ཁོང་ཡངས་ཀྱི་དཔལ་འབྱོར་གོ་ལ་ཧྲིལ་པོ་
ཅན་ལ་མཉམ་དུ་སྐུལ་འདེད་གཏོང་རྒྱུ་ཡིན་ཞེས་ནན་སྟོན་གནང་ཡོད།

རྒྱལ་ཁབ་གཉིས་པོའི་གཙོ་བདག་གིས་ཁྱབ་ཁོངས་ཁག་གི་མཉམ་
ལས་གནས་ཚུལ་སྐོར་གྱི་རྒྱལ་ཁབ་གཉིས་ཀྱི་འབྲེལ་ཡོད་ཚན་པའི་འགན་
འཁུར་བས་གནང་བའི་སྙན་སེང་གསན་གནང་ཡོད།

ཞི་ཅིན་ཕིང་གིས་ཀྲུང་གོ་དང་ཨུ་རུ་སུ་ཕྱོགས་གཉིས་པོས་
མཉམ་ལས་ཀྱི་ཁ་ཕྱོགས་ཆེན་པོ་མཐའ་འཁྱོངས་བྱས་ནས་ཕྱི་ཕྱོགས་ཀྱི་
འགལ་རྐྱེན་སེལ་ཐོག། མཉམ་ལས་ཀྱི“བརྟན་པའི”རྨང་གཞི་སྔར་
ལས་སྲ་བརྟན་དང་།“ཡར་སྐུལ”གྱི་སྒུལ་ཤུགས་སྔར་ལས་ཆེ་བ་ཡོང་
བ་བྱ་དགོས། རྒྱལ་ཁབ་གཉིས་པོའི་ཐོན་ཁུངས་ཀྱི་སྐྱེས་སྟོབས་དང་
ཐོན་ལས་མ་ལག་ཕན་ཚུན་གསབ་རེས་ཀྱི་ལེགས་ཆ་འདོན་སྤེལ་བྱས་
ཏེ། དཔལ་འབྱོར་ཉོ་ཚོང་དང་། ནུས་རྒྱུ། ཞིང་ལས། མཁའ་འགྲུལ་
མཁའ་སྐྱོད། མི་ཐབས་རིག་ནུས་སོགས་ཁྱབ་ཁོངས་ཀྱི་སྤུས་མཐོའི་
གཉིས་ཕན་མཉམ་ལས་རྒྱ་སྐྱེད་གཏོང་དགོས།“རྒྱུད་གཅིག་ལམ་
གཅིག”མཉམ་སྐྲུན་དང་ཡོ་རོབ་དང་ཨ་ཤེ་ཡའི་དཔལ་འབྱོར་མནའ་
འབྲེལ་སྦྲེལ་མཐུད་སྟེགས་བུར་བྱས་ནས། ཚད་གཞི་མཐོ་བའི་མཉམ་
འབྲེལ་མཉམ་མཐུད་ཀྱི་རྣམ་པ་འཛུགས་དགོས།“ཀྲུང་གོ་དང་ཨུ་རུ་
སུའི་རིག་གནས་ལོའི”མི་མངོན་པའི་ནུས་པ་འདོན་སྤེལ་གང་ལེགས་
བྱས་ཏེ། སློབ་གསོ་དང་། གློག་བརྙན། ཡུལ་སྐོར། ལུས་རྩལ། ས་
གནས་སོགས་ཀྱི་མཉམ་ལས་ལ་ཤུགས་སྣོན་བརྒྱབ་ནས། དམངས་
སེམས་ཟབ་མོ་འབྲེལ་མཐུད་ཡོང་བར་སྐུལ་འདེད་གཏོང་དགོས།
མཉམ་འབྲེལ་རྒྱལ་ཚོགས་དང་། ཧྲང་ཧའེ་མཉམ་ལས་སྒྲིག་འཛུགས།
འབོ་གསེར་རྒྱལ་ཁབ་སོགས་ཕྱོགས་མང་སྟེགས་བུར་མཐུན་སྦྱོར་དང་
གཞོགས་འདེགས་དམ་ཟབ་བྱས་ཏེ། གོ་ལ་ཧྲིལ་པོའི་ལྷོ་ཕྱོགས་མཐུན་
སྒྲིལ་བྱེད་པ་དང་། ཕྱོགས་མང་རིང་ལུགས་ངོ་མ་མཐའ་འཁྱོངས་བྱེད་
པ། གོ་ལ་ཧྲིལ་པོའི་བཅོས་སྐྱོང་འཕོ་འགྱུར་གྱི་ཡང་དག་པའི་ཁ་
ཕྱོགས་སྣེ་ཁྲིད་བྱེད་དགོས་ཞེས་བསྟན་གནང་ཡོད།

ཞི་ཅིན་ཕིང་གིས་ཀྲུང་གོས་ཀྲུང་གོའི་རྣམ་པའི་དེང་རབས་ཅན་ལ་
བརྟེན་ནས་རྒྱལ་ཁབ་སྟོབས་ཆེན་འཛུགས་སྐྲུན་དང་མི་རིགས་བསྐྱར་
དར་གྱི་བྱ་གཞག་རླབས་པོ་ཆེར་ཁྱོན་ཡོངས་ནས་སྐུལ་འདེད་གཏོང་
བཞིན་ཡོད། ང་ཚོར་ཉེན་ཁ་དང་འགྲན་སློང་སྣ་ཚོགས་ལས་རྒྱལ་རྒྱུའི་
སེམས་ཤུགས་དང་ཡིད་ཆེས་ཡོད། ཕྱི་རོལ་གྱི་ཁོར་ཡུག་ལ་འགྱུར་ལྡོག་ཇི་
ལྟར་བྱུང་རུང་ཀྲུང་གོས་བློ་བརྟན་འགྱུར་མེད་ངང་རང་ཉིད་ཀྱི་ལས་དོན་
ཡག་པོ་སྒྲུབ་རྒྱུ་ཡིན་ཞེས་ནན་སྟོན་གནང་ཡོད།

ཞི་ཅིན་ཕིང་གིས་ཀྲུང་གོས་ཨུ་རུ་སུ་ཕྱོགས་དང་མཉམ་དུ་དུས་
རབས་ཀྱིས་སྤྲད་པའི་དམིགས་བསལ་གྱི་འགན་འཁྲི་འཁུར་ནས་གོ་ལ་
ཧྲིལ་པོའི་ཕྱོགས་མང་ཉོ་ཚོང་སྒྲིག་སྲོལ་དང་ཐོན་ལས་སྦྲེལ་ཐག་དང་མཁོ་
སྤྲོད་སྦྲེལ་ཐག་བརྟན་ལྷིང་དང་ཤར་བགྲོད་ཐུབ་པར་སྲུང་སྐྱོང་བྱས་ཐོག
རྒྱལ་ཁབ་གཉིས་པོའི་གོང་འཕེལ་དར་རྒྱས་ལ་སྐུལ་འདེད་གཏོང་བ་དང་
རྒྱལ་སྤྱིའི་དྲང་གཞག་དྲང་བདེན་ལ་སྲུང་སྐྱོང་བྱ་ཆེད་ལེགས་སྐྱེས་དེ་བས་

ཆེ་བ་འབུལ་འདོད་ཡོད་ཅེས་གསུངས་པ་རེད།
ཕུའུ་ཅིང་གིས་ཀྲུའུ་ཞི་ཅིན་ཕིང་ནས་ཨུ་རུ་སུར་རྒྱལ་དོན་འཚམས་

འདྲི་གནང་བ་མ་ཟད་རླབས་ཆེན་གྱི་རྒྱལ་སྲུང་དམག་འཁྲུག་ལ་རྒྱལ་ཁ་
ཐོབ་ནས་ལོ་ངོ80འཁོར་བར་དྲན་གསོ་ཞུ་བའི་བྱེད་སྒོར་ཞུགས་པར་སྤྲོ་
སེམས་འཁོལ་པོས་དགའ་བསུ་ཞུ་རྒྱུ་ཡིན། ད་ཐེངས་ཀྱི་འཚམས་འདྲིར་
དོན་སྙིང་གལ་ཆེན་ལྡན་པས། ཨུ་རུ་སུ་དང་ཀྲུང་གོའི་འབྲེལ་བ་གོང་
འཕེལ་འགྲོ་རྒྱུར་སྒུལ་ཤུགས་ཆེན་པོ་སྣོན་རྒྱུ་མ་ཟད། འཛམ་གླིང་དམག་
ཆེན་གཉིས་པར་རྒྱལ་ཁ་ཐོབ་པའི་གྲུབ་འབྲས་ལ་ཐུན་མོང་ཐོག་སྲུང་སྐྱོང་
ཡང་ཐུབ་རྒྱུ་རེད་ཅེས་གསུངས་པ་རེད།

ཕུའུ་ཅིང་གིས་ཨུ་རུ་སུ་དང་ཀྲུང་གོའི་འབྲེལ་བ་དེ་ཕན་ཚུན་འདྲ་
མཉམ་དང་ཕན་ཚུན་བརྩི་བཀུར་གྱི་རྨང་གཞིའི་ཐོག་བཙུགས་པ་ཞིག་
ཡིན་པ་ལས། ཕྱོགས་གསུམ་པར་དམིགས་པ་ཞིག་མིན་ལ། དུས་བབ་ཀྱི་
ཤུགས་རྐྱེན་ཡང་ཐེབས་མི་སྲིད། བློ་བརྟན་འགྱུར་མེད་སྒོ་ནས་ཨུ་རུ་སུ་
དང་ཀྲུང་གོའི་འབྲེལ་བ་གོང་འཕེལ་འགྲོ་རྒྱུར་སྐུལ་འདེད་དང་གཉིས་
ཕན་མཉམ་ལས་རྒྱ་སྐྱེད་གཏོང་རྒྱུ་ནི་ཨུ་རུ་སུ་ཕྱོགས་ཀྱི་འཐབ་ཇུས་ཀྱི་
གདམས་ཀ་ཡིན། ཨུ་རུ་སུ་ཕྱོགས་ནས་ཀྲུང་གོ་གཅིག་གི་རྩ་དོན་ལག་
ལེན་བསྟར་བཞིན་པ་དང་། ཐའེ་ཝན་གྱི་གནད་དོན་ཐད་ཀྲུང་གོའི་
ལངས་ཕྱོགས་ལ་ཐོག་མཐའ་བར་གསུམ་དུ་རྒྱབ་སྐྱོར་བྱེད་ཀྱི་ཡོད། ཨུ་རུ་
སུ་ཕྱོགས་ནས་ཀྲུང་གོ་ཕྱོགས་དང་ལྷན་དུ་མཐོ་རིམ་བར་གྱི་སྤེལ་རེས་
དམ་ཟབ་རྒྱུན་འཁྱོངས་བྱེད་པ་དང་། ཉོ་ཚོང་དང་། མ་འཇོག ནུས་རྒྱུ།
ཞིང་ལས། ཚན་རྩལ་སོགས་ཁྱབ་ཁོངས་ཀྱི་དངོས་གཉེར་མཉམ་ལས་ལ་
ཤུགས་སྣོན་རྒྱག་པ། སློབ་གསོ་དང་། རིག་གནས། གཞོན་ནུ། ཡུལ་
སྐོར་སོགས་མི་ཆོས་རིག་གནས་སྤེལ་རེས་གཏིང་ཟབ་ཏུ་གཏོང་བ། རྒྱང་
ཤར་ས་ཁུལ་གྱི་མཉམ་ལས་ཀྱི་ནང་དོན་གསར་པ་སྣོན་དགོས། སྒོ་ཁྲལ་
མཐོ་རུ་བཏང་བ་དེ་ནི་རྒྱུན་སྲོལ་དང་རྒྱབ་འགལ་བྱས་པ་ཞིག་ཡིན་ལ།
ཁྲིམས་མཐུན་ཡང་མིན་པས། ར་སྤུའི་འུར་རྡོ་ར་ཡི་མཇིང་པར་འཁོར་
བའི་དཔེ་དང་གཅིག་མཚུངས་ཡིན། ཕྱོགས་གཉིས་པོས་མཉམ་འབྲེལ་
རྒྱལ་ཚོགས་དང་ཧྲང་ཧའེ་མཉམ་ལས་སྒྲིག་འཛུགས། འབོ་གསེར་རྒྱལ་
ཁབ་སོགས་ཕྱོགས་མང་སྒྲོམ་གཞིའི་ནང་གི་མཐུན་སྦྱོར་དང་གཞོགས་
འདེགས་ལ་ཤུགས་སྣོན་བརྒྱབ་སྟེ། འཛམ་གླིང་སྣེ་མང་ཅན་གྱི་འཕེལ་
རིམ་ལ་རྒྱབ་སྐྱོར་དང་། ཕྱོགས་རྐྱང་པའི་རིང་ལུགས་ལ་ཐུན་མོང་ཐོག་
ངོ་རྒོལ། བཀག་སྡོམ་གང་བྱུང་དུ་བྱེད་པར་ངོ་རྒོལ། ཚོགས་ཁག་ཁ་
གཏད་དུ་ལངས་པར་ངོ་རྒོལ་བཅས་བྱས་ནས། རྒྱལ་སྤྱིའི་སྤྱི་ཚོགས་ཀྱི་
ཐུན་མོང་ཁེ་ཕན་ལ་སྲུང་སྐྱོབ་བྱེད་འདོད་ཡོད་ཅེས་གསུངས་པ་རེད།

ཕུའུ་ཅིང་གིས་ཨུ་རུ་སུ་དང་ཀྲུང་གོ་རྒྱལ་ཁབ་གཉིས་པོས་
འཛམ་གླིང་གིས་ཧྥ་ཤི་སིར་རྒོལ་བའི་དམག་འཐབ་ཁྲོད་རང་སྲོག་བློས་
གཏོང་ཆེན་པོ་བྱས་ཡོད། ཀྲུང་གོ་གུང་ཁྲན་ཏང་གི་སྲ་ཞིང་བརྟན་
པའི་འགོ་ཁྲིད་འོག ཀྲུང་གོ་མི་དམངས་ཀྱིས་དཔའ་མཛའ་རྟུལ་ཕོད་
ཀྱིས་འཐབ་འཛིང་བྱས་པས། ལྗར་འགོག་དམག་འཁྲུག་ལ་རྒྱལ་ཁ་
རླབས་པོ་ཆེ་ཐོབ་ནས། འཛམ་གླིང་དམག་ཆེན་གཉིས་པར་རྒྱལ་ཁ་
ཐོབ་ཆེད་ལེགས་སྐྱེས་གལ་ཆེན་ཕུལ་ཡོད། ཨུ་རུ་སུ་དང་ཀྲུང་གོ་རྒྱལ་
ཁབ་གཉིས་པོས་དཀའ་ཚེགས་ཆེ་བའི་དམག་འཐབ་ཀྱི་ལོ་ཟླའི་ནང་
ཕན་ཚུན་རྒྱབ་སྐྱོར་བྱས་ཏེ་མཛའ་མཐུན་ཟབ་མོ་ཚུགས་ནས་ཕྱོགས་
གཉིས་པོའི་འབྲེལ་བ་གོང་འཕེལ་འགྲོ་རྒྱུར་སྲ་ཞིང་བརྟན་པའི་རྨང་
གཞི་བཏིངས་ཡོད། ཕྱོགས་གཉིས་པོས་མཉམ་འབྲེལ་རྒྱལ་ཚོགས་དང་
རྒྱལ་སྤྱིའི་བཅའ་ཁྲིམས་ཀྱི་དབང་གྲགས་ལ་སྲུང་སྐྱོང་དང་། འཛམ་
གླིང་དམག་ཆེན་གཉིས་པའི་ཡང་དག་པའི་ལོ་རྒྱུས་ཀྱི་གནས་ཚུལ་ཞིབ་
བརྗོད་ལ་སྲུང་སྐྱོང་། རྒྱལ་སྤྱིའི་དྲང་བདེན་དྲང་གཞག་ལ་སྲུང་སྐྱོང་
བཅས་བྱས་ཏེ། ཐུན་མོང་ཐོག་རྒྱལ་ཁབ་གཉིས་པོ་དང་འཛམ་གླིང་ལ་
དེ་བས་མཛེས་སྡུག་ལྡན་པའི་འབྱུང་འགྱུར་གཏོད་དགོས་ཞེས་
གསུངས་པ་རེད།

མཇལ་མོལ་གནང་གྲུབ་རྗེས། རྒྱལ་ཁབ་གཉིས་པོའི་གཙོ་བདག་
ནས་ཀྲུང་ཧྭ་མི་དམངས་སྤྱི་མཐུན་རྒྱལ་ཁབ་དང་ཨུ་རུ་སུ་རྒྱལ་ཕྲན་
མཉམ་འབྲེལ་གྱིས་ཀྲུང་གོ་མི་དམངས་ལྗར་འགོག་དམག་འཁྲུག་དང་།
སུའུ་ལེན་གྱི་རླབས་ཆེན་རྒྱལ་སྲུང་དམག་འཁྲུག་ལ་རྒྱལ་ཁབ་ཐོབ་པ།
མཉམ་འབྲེལ་རྒྱལ་ཚོགས་དབུ་བརྙེས་ནས་ལོ་ངོ80འཁོར་བ་བཅས་ཀྱི་
སྐབས་འདིར་ཀྲུང་གོ་དང་ཨུ་རུ་སུའི་དུས་རབས་གསར་པའི་ཕྱོགས་
ཡོངས་འཐབ་ཇུས་རོགས་ཟླའི་འབྲེལ་བ་སྔར་བས་གཏིང་ཟབ་ཏུ་གཏོང་
རྒྱུའི་སྐོར་གྱི་མཉམ་འབྲེལ་གསལ་བསྒྲགས་ཞེས་པར་མཉམ་དུ་མཚན་
རྟགས་བཀོད་གནང་ཡོད།

རྒྱལ་ཁབ་གཉིས་པོའི་གཙོ་བདག་ནས་ཀྲུང་གོ་དང་ཨུ་རུ་སུ་ཕྱོགས་
གཉིས་པོས་ཕྱོགས་གཉིས་མཉམ་ལས་ཡིག་ཆ20ལྷག་ཙམ་བརྗེ་སྤྲོད་བྱེད་
པར་ཐུན་མོང་ཐོག་བདེན་དཔང་གནང་བ་དང་། དེ་དག་ནི་གོ་ལ་ཧྲིལ་
པོའི་འཐབ་ཇུས་བརྟན་ལྷིང་དང་རྒྱལ་སྤྱིའི་བཅའ་ཁྲིམས་ཀྱི་དབང་
གྲགས་ལ་སྲུང་སྐྱོང་། སྐྱེ་དངོས་བདེ་འཇགས། མ་འཇོག་སྲུང་སྐྱོབ།
གྲངས་འཛིན་དཔལ་འབྱོར། ནད་ཡམས་བརྟག་ཞིབ། གློག་བརྙན་
མཉམ་ལས་སོགས་ཁྱབ་ཁོངས་དང་འབྲེལ་བ་ཡོད།

རྒྱལ་ཁབ་གཉིས་པོའི་གཙོ་བདག་ནས་རྒྱལ་ཁབ་གཉིས་པོའི་
འབྲེལ་ཡོད་སྡེ་ཁག་གིས་ཕྱོགས་གཉིས་པོའི་དབར་བྱུང་བའི་ཐུན་མོང་གི་
ངོས་འཛིན་ལྟར། མཐུན་སྦྱོར་འབྲེལ་གཏུག་ལ་ཤུགས་སྣོན་རྒྱག་པ་དང་
དངོས་གཉེར་མཉམ་ལས་ལ་སྐུལ་འདེད་བཏང་ནས། ཕན་འབྲས་
དངོས་དེ་བས་མང་བ་ཐོབ་པ་བྱ་དགོས་པའི་བཀའ་མངགས་གནང་ཡོད།
ཉིན་དེའི་ཉིན་དགུང་། ཕུའུ་ཅིང་གིས་ཞི་ཅིན་ཕིང་ལ་དགའ་བསུ་ཞུ་
བའི་གསོལ་སྟོན་བཤམས་གནང་ཡོད།

ཚའེ་ཆི་དང་ཝང་དབྱི་སོགས་གོང་གསལ་བྱེད་སྒོར་ཞུགས་ཡོད།།
( ཀྲུང་དབྱང་རླུང་འཕྲིན་བརྙན་འཕྲིན་སྤྱི་ཁྱབ་ལས་ཁུངས་བོད་
སྐད་རླུང་འཕྲིན་ནས་དྲངས། )

ཉེ་ཆར། ཕྱག་ཕྲེང་རྫོང་གིས་རྫོང་ཁོངས་འཕེལ་རྒྱས་ཀྱི་
དོན་དངོས་ལ་གཞིགས་ཏེ། རྩལ་ནུས་གསོ་སྦྱོང་གི་བྱེད་ཐབས་
ཀྱིས་སློབ་གྲྭའི་ཆེད་ལས་དགེ་རྒན་ཡུལ་ཤོག་དང་གྲོང་རྡལ་དུ་
གདན་དྲངས་ནས་ཞིང་འབྲོག་དང་ཡུལ་སྐོར་ཞབས་ཞུ། གློག་
ལས་སོགས་རྩལ་ནུས་གསོ་སྦྱོང་སྤེལ་ཏེ་གྲོང་སྡེ་འཕེལ་རྒྱས་ལ་
སྒུལ་ཤུགས་བསྣན་ནས་ཕྱག་ཕྲེང་མང་ཚོགས་ཡོང་འཕར་ཕྱུག་
འགྱུར་ཡོང་བར་རམ་འདེམས་བྱས། ཕྲེང་སྟོད་གྲོང་རྡལ་གྱི་
ཞིང་ཁ་དང་མུ་ཁར་ཐོན་རྗེས། ཁྱད་ཆོས་ཆེ་བའི་སྲན་མ་རྒྱུས་
པ་མེད་པའི་ཞིང་འབྲོག་རྩལ་ནུས་གསོ་སྦྱོང་ཞིག་སྤེལ་བཞིན་
ཡོད་དེ། གསོ་སྦྱོང་དེས་ས་གནས་དེ་གའི་ཁྱད་ཆོས་ལྡན་པའི་
འདེབས་འཛུགས་ཐོན་ལས་ལ་དམིགས་པ་དང་། ཆེས་མཁས་
པ་ཞིང་ཁ་དང་མུ་ཁར་བསྐྱོད་ནས་མྱུ་གུ་སྐྱེ་དུས་ཀྱི་དོ་དམ་
དང་། སྒྲོམ་བཙུགས་ནས་འཁྲིལ་འདྲེན་པ། སྲན་མ་རྒྱུས་པ་
མེད་པ་འདེབས་འཛུགས་སོགས་ཀྱི་ལག་རྩལ་ལ་དམིགས་ནས་
སློབ་ཁྲིད་བྱས་པ ་རེད། སྲན་མ ་རྒྱུས་པ ་མེད་པ ་འདེབས་
འཛུགས་གསོ་སྦྱོང་གི་ཡུལ་དངོས་སུ། སི་ཁྲོན་ཁྲེང་ཏུའུ་ཆང་
ལས་གྲོང་ཁྱེར་ཞིང་ལས་ལག་རྩལ་ལས་རིགས་གསོ་སྦྱོང་སློབ་
གྲྭའི་དགེ་རྒན་གྱིས་སློབ་མ་ཚོར་རེ་རེ་བཞིན་ས་རྒྱུའི་བརླན་
ཚད་འཇལ་བ་དང་། ཚད་ལྡན་གྱི་དུ་སྐྱི་བཏིང་ཚུལ་དང་སྒྲོམ་
བཙུགས་སྟངས་སོགས་ཞིབ་ཚགས་ཀྱིས་ཁྲིད་བཞིན་ཡོད། ཡུལ་
མི་ཚོས་གཟབ་ནན་གྱིས་སློབ་ཁྲིད་ལ་ཉན་པ་དང་། ལ་ལས་
ལག་ཁྱེར་ཁ་པར་བླངས་ནས་སློབ་ཁྲིད་ནང་དོན་གཙོ་བོ་བརྙན་
ལ་ཕབ་པ་དང་། ལ་ལས་དགེ་རྒན་ལ་འདེབས་འཛུགས་ཞིབ་
ཕྲ་སྐོར་གྱི་འདྲི་བ་འདོན་བཞིན་ཡོད། ཞིང་ལས་ལག་རྩལ་
རིགས་གཅིག་མཁས་ཅན་གྱིས་ཞིང་ནང་དུ་མྱུ་གུ་འཛུགས་
སྟངས་དཔེ་སྟོན་བྱས་པ་དང་། སློབ་མ་ཚོ་ཡང་དགེ་རྒན་གྱི་
སྐུལ་ལྕག་འོག་གཅིག་རྗེས་གཉིས་མཐུད་ངང་ལག་ལེན་བྱས་པ་
དང་ ། ཡུལ་དངོས་སུ ་སྒྲོམ་རྒྱག་པའི་སྒྲ ་དང་དགོད་སྒྲས་
ཁེངས། དེ་དང་ཆབས་གཅིག་ཏུ། རག་ཝ་ཡུལ་ཤོག་ཏུ་ཡང་
ཡུལ་སྐོར་ཞབས་ཞུའི་རྩལ་ནུས་གསོ་སྦྱོང་ཚ་ཚ་འུར་འུར་ངང་
སྤེལ་བཞིན་ཡོད་དེ། གྲོང་སྡེའི་ཡུལ་སྐོར་དབྱར་མཚོ་རྒྱས་པ་
ལྟར་འཕེལ་རྒྱས་འགྲོ་བ་དང་བསྟུན་ནས་ས་གནས་དེ་གའི་ཡུལ་
སྐོར་ཞབས་ཞུའི་སྤུས་ཚད་མཐོ་རུ་གཏོང་བའི་དགོས་མཁོ་སྔར་
བས་ཇེ་ཆེར་སོང་ཡོད། གསོ་སྦྱོང་གི་ཡུལ་དངོས་སུ། དཀར་
མཛེས་ཁུལ་དབྱི་ཀྲན་ལས་རིགས་རྩལ་ནུས་གསོ་སྦྱོང་སློབ་གྲྭ་

ནས་ཡོང་བའི་དགེ་རྒན་གྱིས་དེ ་གའི་ཡུལ་མི ་སློབ་མ ་ཚོར་
ཚད ་ལྡན ་གྱི ་ཉལ ་གདན་བཏིང་ཚུལ ་དང ་ཅོག ་ཙེའི ་རས ་
བཏིང་ཚུལ། བཟའ་ཆས་ལེགས་སྒྲིག་བྱེད་སྟངས་སོགས་ཞིབ་
ཕྲ ་ངང་ཁྲིད་སྟོན་བྱས་པ ་རེད། དེ་རྗེས། སློབ་མ ་ཚོས་ཚོ ་
ཆུང་བགོས་ནས་སྦྱོང་བརྡར་དང་ཕན་ཚུན་དཔྱད་གཏམ་
བཤད་དེ་སྦྱོང་བརྡར་ཡང་ཡང་བྱེད་པའི་ཁྲོད་དགེ་རྒན་གྱིས་
ཁྲིད་པའི་ཞབས་ཞུ་ནང་དོན་དག་ཁོང་དུ་ཆུད་པ་བྱུང་ཡོད།
གསོ་སྦྱོང་དགེ་རྒན་ལ་བཀའ་དྲིན་ཞུ་རྒྱུ ་སྟེ། ང་ཚོར་དེང་
རབས་ཚན་རིག་གི་ཞིང་ལས་འདེབས་འཛུགས་ལག་རྩལ་
བསླབས་ནས་ཁོང་དུ་ཆུད་པ་དང་། རྗེས་སུ་ང་ཚོ་ད་དུང་ཉེ་
འགྲམ་གྱི་ཐོན་ལས་གླིང་དུ་ལས་ཀ་བྱེད་དུ་འགྲོ་ཆོག་ཅེས་
དཔའ་བོ་གྲོང་སྡེའི་ཡུལ་མི་ཐར་བཀྲ་མོས་དགའ་སྤྲོའི་ངང་
དེ་ལྟར་བཤད།

དེ་དང་ཆབས་ཅིག་རན་ཝུའུ་ཡུལ་ཤོག་ཁེ་མའེ་གྲོང་སྡེའི་
སློབ་ཁྲིད་དགེ་རྒན་སུན་ལན་ཧྭ་ཡིས་ང་ཚོས་རིགས་པའི་གཞུང་
ལུགས་དང་དངོས་སྦྱོང་གི་བྱེད་སྟངས་སྤྱད་ཡོད། དཀའ་གནད་ནི་
རིགས་པའི་གཞུང་ལུགས་གསལ་པོར་བཤད་རྒྱུ་དང་སློབ་མ་རེ་རེའི་
དངོས་སྦྱོང་གི་མྱུར་ཚད་མི་འདྲ་བ་ཡིན། གྲོང་སྡེའི་ཡུལ་སྐོར་གསོ་
སྦྱོང་ཁྲོད་སློབ་མའི་རྨང་གཞི་མི་འདྲ་བས། ང་ཚོས་གཅིག་གིས་
གཅིག་ཟུར་ཁྲིད་བྱེད་སྟངས་སྤྱད་ཡོད། ཁོ་ཚོ་ཡུལ་སྐོར་ཞབས་ཞུ་
ཐད་མི་ཤེས་པ་ནས་སྦྱོང་བརྡར་བྱེད་པ། སྦྱོང་བརྡར་བྱེད་པ་ནས་
ཁོང་དུ་ཆུད་པ་བྱུང་ཡོད་པས་ང་ལ་མཚོན་ན་གྲུབ་འབྲས་ཆེན་པོ་
ཞིག་ཐོབ་པའི་ཚོར་སྣང་སྐྱེས། ཡུལ་སྐོར་ཤེས་ལྡན་མི་སྣ་དེ་བས་
མང་བ་གསོ་སྐྱོང་བྱས་ནས་ཡུལ་སྡེ་དར་རྒྱས་ཡོང་བར་ཕན་ཐོགས་
པའི་རེ་བ་ཡོད་ཅེས་བཤད་པ་རེད། ད་ལྟའི་བར་དུ། ཕྱག་ཕྲེང་
རྫོང་གིས་རྩལ་ནུས་གསོ་སྦྱོང་ཐེངས5སྤེལ་བ་དང་། མི285ལ་ཕན་
ཐོགས་ཡོད། མ་འོངས་པར་ཕྱག་ཕྲེང་རྫོང་གིས་རྩལ་ནུས་གསོ་སྦྱོང་
གི་ཁྱབ་ཁོངས་མུ་མཐུད་དེ་རྒྱ་བསྐྱེད་དེ། སློབ་ཚན་དེ་བས་སྣ་མང་
དང་དེ་བས་སྟབས་བསྟུན་གྱི་རྣམ་པའི་ཐོག་ནས་ཡུལ་སྡེ་དར་རྒྱས་
གཏོང་ཆེད་བཟོ་རྩལ་མཁས་པ་གསོ་སྐྱོང་བྱས་ཏེ་ཕྱག་ཕྲེང་རྫོང་གིས་
ཡུལ་སྡེ་དར་རྒྱས་ཀྱི་ལམ་བུར་གོམ་སྟབས་བརྟན་པོ་སྤོ་བར་རམ་
འདེམས་བྱས་ནས་ཐོན་ལས་དར་རྒྱས་དང་། ཤེས་ལྡན་མི་སྣ་འཕེལ་
རྒྱས། གྲོང་སྡེ་མཛེས་སྡུག་བཅས་ཀྱི་རི་མོ་མཚར་སྡུག་ལྡན་པ་ཞིག་
བྲི་རྒྱུ་ཡིན་པ་རེད།།

（ སྐལ་བཟང་རྒྱ་མཚོས་བསྒྱུར། ）

ཡུལ་སྡེ་དར་རྒྱས་ཡོང་བར་སྒུལ་ཤུགས་བསྣན།
ཕྱག་ཕྲེང་རྫོང་གིས་རྩལ་ནུས་གསོ་སྦྱོང་ལ་བརྟེན་ནས་མང་ཚོགས་

ཡོང་འཕར་ཕྱུག་འགྱུར་ཡོང་བར་བསྐུལ།

༡ དྲག་ཆར་འབབ་དུས་ལག་འཁྱེར་ཁ་པར་རྩེད་མི་རུང་། ཅི་
ཐུབ་སྒོས་གཞན་གྱིས་བཏང་ཡོང་བའི་ཁ་པར་ལེན་མི་རུང་ལ་ཕྱིར་
ལའང་གཏོང་མི་རུང་། རྒྱུ་མཚན་ནི་ཐོག་གཡོལ་སྒྲིག་ཆས་ཀྱིས་འཛུགས་
སྐྲུན་སྒྲིག་བཀོད་མ་གཏོགས་སྐུད་མེད་གནམ་སྐུད་གང་ལའང་འགོག་
སྲུང་བྱེད་མི་ཐུབ་པས། ནམ་ཟླ་དེ་འདྲའི་ཁྲོད་ཁ་པར་ལས་གླུ་ལ་ཉན་
པའི་བྱ་སྤྱོད་དེའང་ནོར་འཁྲུལ་གྱི་བྱ་སྤྱོད་ཅིག་ཡིན་པ་རེད།

༢ འབྲུག་སྒྲ་གྲགས་ཤིང་གློག་ཞགས་འཁྱུག་དུས་མགོ་དང་སྐེ་
མཇིང་། ལག་པའི་ཐོག་ཏུ་གྲོག་མ་འགོས་པ་ལྟ་བུའི་ཚོར་བ་བྱུང་བ་
དང་མགོ་སྐྲ་གྱེན་དུ་གཟེངས་བའི་ཚོར་བ་སོགས་བྱུང་དུས་ཐོག་གི་སྔ་
ལྟས་ཡིན་པས། གང་མགྱོགས་སྒོས་ཁ་སྦུབ་དུ་སྡོད་དགོས་པར་མ་
ཟད་ལྕགས་རིགས་ཀྱི་རྒྱན་ཆ་སོགས་ཡོད་ཚད་ལུས་སྟེང་ནས་འདོར་
དགོས་ལ། དེས་ཐོག་གི་ཉེན་ཁ་ལས་གཡོལ་བར་ནུས་པ་ངེས་ཅན་
ཐོན་ཐུབ།

༣ ཐང་ཡངས་ས་ནས་ཆར་གདུགས་བཀོལ་མི་རུང་བ་མ་
ཟད། དབྱར་རྩྭ་དགུན་འབུ་བརྐོ་བྱེད་ཀྱི་འཇོར་ཕྲག་ཏུ་འཁུར་མི་རུང་།

༤ རི་མཐོ་ས་ནས་སྡོད་མི་རུང་བར་མ་ཟད་ཆུ་ལམ་འདྲེས་
མཚམས་དང་རི་ངོས་གཟར་ས་ནས་ཀྱང་འདུག་མི་རུང་།

༥ རྒྱུག་མི་རུང་བ་དང་ཁ་གདངས་མི་རུང་བར་གང་
མགྱོགས་སྒོས་ཙོག་པུར་སྡོད་དགོས་ལ། དེར་བསྟུན་ལག་པ་གཉིས་
ཀྱིས་པུས་མོར་བསྡམས་ནས་སྡོད་དགོས་ལ། མགོ་བོ་ཡང་མར་

སྒུར་ནས་སྡོད་དགོས། རྒྱུ་མཚན་ནི་མགོ་ལ་མཚོན་ན་ལུས་པོ་
ཡོངས་ནས་ཐོག་ཕོག་སླ་བའི་གནས་ཡིན་པ་རེད།

༦ ཁ་ཕྱེས་ནས་བཞག་ཡོད་པའི་འབར་སླ་བའི་དངོས་
རྫས་ལ་རེག་མི་རུང་།

༧ འཕྲུལ་རྟ་དང་རྟ་ལ་ཞོན་མི་རུང་། ཡིན་ཡང་རླངས་
འཁོར་ལ་མཚོན་ན་ཐོག་གི་ཉེན་ཁར་གཡོལ་བྱེད་བཟང་ཤོས་ཡིན་
པ་དང་། འགོག་སྲུང་གི་ནུས་པ་ཡོད་སྟབས་ཐོག་ཕོག་རུང་མི་ལ་
གནོད་སྐྱོན་ཐེབས་མི་སྲིད་པ་རེད།

༨ གཅིག་པུར་ཡོད་པའི་སྡོད་ཁང་དང་སྡོང་ཆེན་གྱི་འོག་
ཏུ་ཆར་གཡོལ་བྱ་མི་རུང་། ཡིན་ཡང་ཐབས་ཟད་དུས་སྡོང་པོའི་
ཡལ་ག་དང་སྨི་གསུམ་གྱི་བར་ཐག་ཡོད་དགོས་ལ། དེ་མིན་ཙོག་
པུར་སྡོད་དགོས།

༩ ཆུ་ནང་དང་གཙང་འགྲམ་དུ་སྡོད་མི་རུང་།
༡༠ དྲག་ཆར་འབབ་དུས་རྐང་རྗེན་དུ་འགྲོ་བ་དང་ཡང་

ན་ཆར་བར་གཡོལ་ཚེ་ཐོག་གི་ཉེན་ཁ་ཐེབས་སྲིད་པས། རྩེད་མོར་
དགའ་བའི་བྱིས་པ་དག་གིས་གང་མགྱོགས་སྒོས་ལྷམ་གྱོན་པ་དང་།
ཡང་ན་རྐང་མཐིལ་དུ་འགྱིག་རྫས་སོགས་འཇོག་དགོས།

( ཁམས་པའི་དྲ་བ་ནས་དྲངས། )

དབྱར་རྩྭ་དགུན་འབུ་རྐོ་དུས་ཀྱི་ཐོག་འགོག་ཤེས་བྱ།

རྒྱུན་མཁོའི་ཤེས་བྱ།

ཡུལ་སྡེ་དར་རྒྱས་འཐབ་ཇུས་ལག་ལེན་བསྟར་ནས།། དུས་རབས་གསར་པའི་མཛེས་སྡུག་གྲོང་གསར་བསྐྲུན།། བློ་བརྟན་འགྱུར་མེད་ངང་འཐབ་ཇུས་རོགས་ལས་གཏིང་ཟབ་ཏུ་བཏང་ནས།
འཛམ་གླིང་དམག་ཆེན་གཉིས་པར་འཛིན་པའི་ཡང་དག་པའི་

ལོ་རྒྱུས་ལྟ་བ་ཐུན་མོང་ཐོག་དར་སྤེལ་གཏོང་བ།

གསོ་སྦྱོང་དགེ་རྒན་གྱིས་ཡུལ་མིར་སྲན་མ་རྒྱུས་པ་མེད་པའི་སྒྲོམ་བཟོ་སྟངས་མཛུབ་ཁྲིད་བྱེད་བཞིན་པ།


